
Abstract:  

The article provides information about the amaranth plant and some of its pests. 

Kirish 

Dunyoda aholi sonining ortib borishi natijasida oziq-ovqat muammosi birinchi 

darajaga ko‘tarilib, tabiiy holdagi to‘yimli, oqsilga boy sifatli oziq-ovqat 

mahsulotlariga bo‘lgan talab ortmoqda. Shuningdek, suv tanqis, qurg‘oqchil hamda 

sho‘rlangan maydonlarning tobora ortib borishi, ekologik muammolarning 

keskinlashishi sababli bunday tuproq-iqlim sharoitlarda yetishtirish mumkin bo‘lgan 

ozuqabop o‘simliklar ustida ilmiy hamda amaliy izlanishlar olib borilmoqda.  



 
Proceedings of International Scientific Conference on Multidisciplinary Studies 
Hosted online from Moscow, Russia 
Date: 11th April, 2024 
ISSN: 2835-5733                                                                              Website: econferenceseries.com  

160 | P a g e  
 
 

Amaranthus turkumining istiqbolli ishlatiladigan turlarini yetishtirish uchun 

ularning fiziologik va biokimyoviy xususiyatlarini aniqlash asosida hosildorligini va 

ozuqaviylik sifatini oshirish muhim ilmiy-amaliy ahamiyat kasb etadi. Jahonning 

ko‘pchilik mamlakatlarida xom ashyo tanqisligi sharoitida qishloq xo‘jaligi va qayta 

ishlash sanoati uchun dolzarb vazifa yangi oziq-ovqat mahsulotlari, biologik faol 

oziq-ovqat qo‘shimchalari, farmasevtika mahsulotlarini yaratish uchun biologik faol 

moddalar manbai sifatida an’anaviy bo‘lmagan o‘simlik resurslaridan foydalanish 

bo‘yicha amaliy ishlar olib borilmoqda.  

Shunday istiqbolli o‘simliklardan biri – amarant o‘simligidir. Amarant oziq-ovqat, 

yem-xashak, dorivor va manzarali o‘simlik sifatida dunyoning ko‘p mamlakatlarida 

keng ishlatib kelinmoqda. Amarant turlarini qishloq xo‘jaligi amaliyotiga joriy 

qilish va uni qayta ishlash mahsulotlaridan keng foydalanishda biokimyoviy va 

fiziologik xususiyatlarini aniqlashni taqozo etadi. Respublikamizda qishloq ho‘jaligi 

ishlab chiqarishiga innovatsiya ishlanmalarini joriy qilgan holda ekinlarning yangi 

navlarini yaratish, istiqbolli o‘simliklarni respublikamiz sharoitida introduksiya 

qilish va ularning hosildorligi hamda stress omillarga chidamliligini oshirishga 

alohida e’tibor qaratilmoqda. Bu yo‘nalishda an’anaviy bo‘lmagan hosildorligi 

yuqori, oqsil, uglevod, yog‘ miqdori ko‘p, urug‘ hosildorligi turg‘un bo‘lgan 

o‘simliklarni amaliyotga tatbiq etish ishlari olib borilmoqda.  

O‘zbekiston Respublikasini yanada rivojlantirish bo‘yicha Harakatlar 

strategiyasida1 “...qishloq xo‘jaligi ishlab chiqarishi sohasiga intensiv usullarni joriy 

etish hamda mahalliy yer-iqlim va ekologik sharoitlarga moslashgan yangi seleksiya 

navlarini yaratish” vazifalari belgilab berilgan. Ushbu vazifalardan kelib chiqqan 

holda amarant o‘simligining ekin sifatida qishloq xo‘jaligi amaliyotiga joriy qilinishi 

ozuqa ishlab chiqarish hajmini ko‘paytirishga, ularning tarkibidagi aminokislotalar 

va oqsilni muvofiqlashga, qimmatli oziq-ovqat turlarini va dori-darmonlarni 

ko‘paytirish dolzarb vazifalardan hisoblanadi.  

O‘zbekiston Respublikasi Prezidentining 2017 yil 16 martdagi PQ-2841-son 

“Chorvachilikda iqtisodiy islohatlarni chuqurlashtirishga doir qo‘shimcha chora-

tadbirlar to‘g‘risida”gi qarori, O‘zbekiston Respublikasi Prezidentining 2017 yil 7 

fevraldagi PF-4947-son “O‘zbekiston Respublikasini yanada rivojlantirish bo‘yicha 

harakatlar strategiyasi to‘g‘risida”gi Farmoni hamda mazkur faoliyatga tegishli 

boshqa me’yoriy huquqiy hujjatlarda belgilangan vazifalarni amalga oshirishga 

ushbu maqola muayyan darajada xizmat qiladi. Amarant – Amaranthus oilasiga 

mansub bo‘lib, bu oila oltmishdan ortiq turlarni o‘z ichiga oladi. Vatani Janubiy 

Amerika bo‘lib, uni bu yerda 8000 yildan beri urug‘ uchun yetishtirilib kelinadi. 

Amarant Janubiy Amerikadan Shimoliy Amerikaga, Hindistonga va u yerdan Osiyo 

mamlakatlari bo‘ylab dunyoga keng tarqalgan. Hozir Hindiston va Xitoyda 

amarantning juda ko‘p xillari mavjud bo‘lib, bu o‘lkalar amarantning ikkilamchi 

vatani hisoblanadi. Bu mamlakatlarda amarant o‘simligidan mahalliy tabobatda, 

milliy taomlarda va sanoatda keng foydalaniladi.  

Amarant guli mayda gulli to‘pgul, pushti, to‘q pushti, qizil va to‘q qizil bo‘lganligi 

va xo‘roz tojini eslatganligi uchun xalqimiz orasida “gultojixo‘roz” nomi bilan 

ataladi.  

Amarant bir yillik o‘simlik bo‘lib, turli yo‘nalishlarda jumladan: sabzavot 

(Amaranthus gangeticus, Amaranthus mangostanus), donli (Amaranthus caudatus, 

Amaranthus paniculatus), manzarali va (Amaranthus blitum) ozuqa ekinlari sifatida 

yetishtiriladi.  

Respublikamizda amarant faqat manzarali ekin sifatida o‘stiriladi. Bunga asosiy 

sabab uning baxmaldek tovlanib turgan gullarining uzoq vaqt davomida o‘z 

maftunkorligini saqlab qolishi, tashqi ta’sirlarga chidamliligi va suvsizlikda bir 

necha oylar davomida yashay olish xususiyatidir. Balki shu xususiyati uchun ham 

amarantga – o‘lmas gul nomi berilgandir.  

O‘simlikning shifobaxsh xususiyatlari respublikamiz tibbiyot xodimlari tomonidan 

yetarlicha o‘rganilmagan va ilmiy asoslanmagan bo‘lsa-da biroq, qadimdan milliy 

tabobatimizda keng foydalanilganligi haqida ma’lumotlar mavjud. Abu Ali ibn Sino 

tig‘dan olgan jarohat va yaralarni, teri (qizamiq, qizilcha) kasalliklarini tuzatishda, 

og‘iz bo‘shlig‘idagi badbuy hidlarni va boshqa kasalliklar davolashda amarantdan 

keng foydalangan.  

O‘simlikshunoslik ilmiy-tadqiqot institutida amarantning Hindiston, Kamerun, 

Xitoy, Germaniya, Fransiya, Boliviya, Meksika, Tanzaniya, Tojikiston va mahalliy 

nav namunalarning urug‘lari, qimmatli xo‘jalik belgilari bo‘yicha o‘rganilmoqda. 

Ushbu amarant namunalarining har biri o‘ziga xos xususiyatlarga ega. O‘suv davri 

100–140 kunni tashkil etadi. Ushbu namunalar seleksiyaning turli yo‘nalishlari 

uchun qimmatli manba hisoblanadi va seleksiya maskanlariga taqdim etiladi. 

 

Adabiyotlar tahlili va metodologiya. Amarant o‘simligini mart oyidan to iyun 

oyigacha yetishtirish davomida ushbu o‘simlik entomofaunasini ular orasidan zararli 

va foydali turlari tarqalganligiga guvoh bo‘ldik. Liriomyza huidobrensis (Diptera;  

Agromyzidae)  ushbu zararkunanda Amerika, Osiyo, Afrikada uchraydi va 

Okeaniya. Bu polifag zararkunanda 14 xil oilaga mansub o‘simliklarga zarar 

keltirishi ma’lum bo‘lgan, shu jumladan amaranga ham.  Amarantdan tashqari 

loviya, piyoz, qovun, sarimsoq va no‘xat kabi o‘simliklarga ham ko‘plab zarar 

keltirishi kuzatilgan.  

Zararkunanda kulrang-qora, ixcham tanali, tanasi uzunligi 1,3-2,3 mm, 1,3-2,3 qanot 

uzunligi mm. Urg‘ochi zotlar erkak zotlaridan biroz kattaroqdir. Dastlab qurtlar 

rangsiz, ammo keyin och sariq rangga aylanadi. To‘q sariq rangda. Bularni boshqa 

hasharotlardan alohida ajratish mumkin.  

Ular deyarli oppoq qilib barg plastinkasi ostiga bir oz kiritib shaffof holda tuxum 

qo‘yadi. Tuxumlar qo‘yilishi soni harorat va havoning nisbiy namligiga qarab 

o‘zgaradi. Ularning tuxumdan chiqish davri 2-5 kun, lichinkaning rivojlanish 

davomiyligi odatda 4-7 kun.  Lichinka bosqichida uchta yoshni o‘taydi. Lichinka 

o‘simlikni g‘umbakka o‘tish uchun tark etadi va g‘umbaklar o‘simlik qoldiqlarida 

yoki tuproqda bo‘lishi mumkin. 

Bitta urg‘ochi 200 ta gacha tuxum qo‘yish mumkin. Tuxumlarni  barglarning ostki 

yuzasida yakka yoki kichik to‘p qilib qo‘yishi mumkin.  Tuxumdan lichinka chiqishi 

uchun 7 kun kerak bo‘ladi.  Lichinkaning rivojlanish bosqichi 3 dan 4 haftagacha 

davom etadi.  

Eng ochko‘z va yuqori zararlash bosqichi uchinchi bosqichidir. Lichinka yosh va 

yumshoq barg bilan oziqlanishni afzal ko‘radi. G‘umbaklanishdan oldin, yetuk 

lichinkalar qizil rangga aylanadi.  G‘umbaklash davri 12 kun davom etadi va u bir 

yilda ko‘plab avlodlar beradi.  

Shira, Myzus persicae (Aphididae: Hemiptera) bular butun dunyo bo‘ylab tarqalgan, 

haddan tashqari yuqori harorat yoki namlik bo‘lgan joylarda ham.  

Hayot kechirishi. Nimfalarning uzunligi taxminan 2 mm ga yetadi. Salqin 

hududlarda jinsiy urg‘ochilar ko‘proq paydo bo‘ladi. Kuzda yoriqlarga yoki shaftili 

daraxti po‘stloqlari ostiga 10 ga yaqin urug‘langan tuxum qo‘yadi.  Tuxumlar qishda 

tinch holatga o‘tadi, bahorda va kuzda tuxumdan chiqqan lichinka va nimfalar 

ochilgan kurtaklari bilan oziqlanadi. Bunda ular katta yoshlilarning koloniyalarini 

tashkil qiladi.  Urg‘ochi zotlari umri davomida 75 tagach tirik tug‘ib ko‘payishi 

mumkin. Nimfalar 8-12 kun ichida yetuk zot bo‘lish uchun besh marta po‘st 

tashlaydi. 

Zarari ham nimfalar, ham yetuk zotlar tomonidan yetkaziladi. O‘simlik barglari 

shirasini so‘rishi sarg‘ayishiga va qurib ketishiga olib keladi. Kuchli zararlashi 

natijasida barglar bujmayib qoladi, bo‘ylari o‘smaydi va asta-sekin qurishi hamda 

nobud bo‘lishi mumkin.  

Ular ko‘p miqdorda shira ishlab chiqaradi, bu mog‘or zamburuqlar paydo bo‘ladigan 

muhit bo‘lib xizmat qiladi. Shu bilan birga mog‘or bargni qoralaydi va fotosintezni 

kamaytiradi. 

Amarant o’simligining urug'larini yetishtirishga shira bilan zararlanish to‘sqinlik 

qiladi.  

 

Xulosa. Hozirgi kunda istiqbolli o‘simliklardan biri – amarant o‘simligidir. Amarant 

oziq-ovqat, yem-xashak, dorivor va manzarali o‘simlik sifatida dunyoning ko‘p 

mamlakatlarida keng ishlatib kelinmoqda. Amarant turlarini qishloq xo‘jaligi 

amaliyotiga joriy qilish va uni qayta ishlash mahsulotlaridan keng foydalanishda 

biokimyoviy va fiziologik xususiyatlarini aniqlashni taqozo etadi. Respublikamizda 

qishloq ho‘jaligi ishlab chiqarishiga innovatsiya ishlanmalarini joriy qilgan holda 

ekinlarning yangi navlarini yaratish, istiqbolli o‘simliklarni respublikamiz sharoitida 

introduksiya qilish hamda zararkunandalaridan himoya qilish hozirgi kunning 

dolzarb masalalaridan biridir 

